
საქველმოქმედო ფონდი „ცხოვრება მშვენიერია“ 

არასამეწარმეო (არაკომერციული) იურიდიული პირი „ცხოვრება მშვენიერია“ 2014 წლის 17 

იანვარს შეიქმნა და 100-მდე პროექტებისა და ღონისძიების ავტორი და ორგანიზატორია, მათ 

შორის, განხორციელებული აქვს:   

1. „ვენეციური კარნავალი“ - 2014 წლის მარტში ფონდის ორგანიზებით ივენთ-ჰოლში 

გაიმართა საქველმოქმედო ღონისძიება - „ვენეციური კარნავალი“ იტალიელი 

მომღერლის, პუპოს შესრულებით. ღონისძიების ბენეფიციარები იყვნენ ბერი ანდრიას 

ფონდის ონკოლოგიურად დაავადებული ბავშვები, რომელთაც მიიღეს მონაწილეობა 

როგორც კარნავალში, ისე ჩაერიცხათ ღონისძიებიდან შემოსული თანხა. 

2. #სიცოცხლისათვის - 2015 წლის 12 მარტს პროექტი #სიცოცხლისათვის ფარგლებში 

მძიმე და გადაუდებელი ოპერაციებისთვის ფონდი დაეხმარა 5 ბენეფიციარს. ამავე 

პროექტის ფარგლებში,  ბერი  ანდრიას  ფონდის  დახმარების მიზნით ღონისძიებიდან 

შემოსული თანხა მოხმარდა „ბედნიერი სახლის მშენებლობას“ (სარეაბილიტაციო 

სახლი ონკოლოგიურად დაავადებული ბავშვებისთვის). 

3. „მოდი თეატრში“ – 2018 წლის 24 ნოემბრიდან ფონდი ახორციელებს  კულტურულ-

საგანმანათლებლო პროექტს „მოდი თეატრში“. პროექტის მიზანია 

ზოგადსაგანმანათლებლო სისტემის აღსაზრდელები ფართოდ ჩართოს თეატრის 

ცხოვრებაში, რაც ითვალისწინებს სპექტაკლების ჩვენების შემდეგ მონაწილე 

მსახიობებთან და რეჟისორთან პირისპირ შეხვედრას, დისკუსიასა და კითხვა-პასუხის 

რეჟიმში კომუნიკაციას. დამატებით, გაყიდული ბილეთებიდან შემოსული თანხა 

მთლიანად ხმარდება სხვადასხვა ბენეფიციარის გადაუდებელ საჭიროებებს 

სიცოცხლისუნარიანობის შენარჩუნებისთვის.  

• 2019 წლის  სექტემბრიდან პროექტში ჩაერთვნენ  თეატრები  მთელი 

საქართველოს მასშტაბით და გაფორმდა ურთიერთთანამშრომლობის 

მემორანდუმი „საქართველოს თეატრალურ საზოგადოებასთან“.  

• პროექტის „მოდი თეატრში“ ფარგლებში, 2021 წლის 25  მაისს, ნოდარ  დუმბაძის  

სახელობის მოზარდმაყურებელთა თეატრში, დაიდგა საქველმოქმედო 

სპექტაკლი - ბერტოლდ ბრეხტის ,,სამ გროშიან ოპერა“.  სპექტაკლიდან 

შემოსული თანხა  მთლიანად მოხმარდა სოციალურად  დაუცველ ბავშვებს.  

• 2022 წლის დეკემბერში ინკლუზიური დასი „ცხოვრება მშვენიერია“ დაარსდა 

ა(ა)იპ „ცხოვრება მშვენიერია“-ს ბაზაზე. დასი აერთიანებს სხვადასხვა 

შეზღუდვის მქონე მოყვარულ და პროფესიონალ მსახიობებს ქ. თბილისის 

პროფესიული თეატრებიდან: კოტე მარჯანიშვილის სახელობის სახელმწიფო 

დრამატული თეატრი, ნოდარ დუმბაძის სახელობის მოზარდ მაყურებელთა 

სახელმწიფო თეატრი. ინკლუზიური დასის დაარსების მიზანია ხელი შეეწყოს 

თეატრალური ხელოვნებით დაინტერესებული შეზღუდული შესაძლებლობის 

მქონე პირების (შემდგომში შშმ პირი) საშემსრულებლო ხელოვნებაში ჩართვასა 

და მათი აქტივობის გაზრდას. საქართველოში არსებული უმაღლესი 

სახელოვნებო სასწავლებლები ვერ უზრუნველყოფს შშმ პირებისთვის 

განათლების მიწოდებას, ასევე არ არსებობს პროფესიული თეატრალური 

სასწავლებლები, სადაც შშმ პირები ინტეგრირდებიან ტიპური განვითარების 

მქონე თანატოლებთან და ერთად შეისწავლიან სამსახიობო ხელოვნებას, 

სასცენო მეტყველებასა და სხვა. სწორედ ამიტომ, ინკლუზიური დასი 

„ცხოვრება მშვენიერია“ სისტემატიურად ეწევა შშმ პირი დასის წევრების 

ინტეგრაციას პროფესიონალ მსახიობებთან, მათ მომზადებას მსახიობის 

ოსტატობაში, სასცენო მეტყველებაში, ქორეოგრაფიასა და ვოკალში 

• 2023 წლის 23 იანვარს კოტე მარჯანიშვილის სახელობის სახელმწიფო 

დრამატულ თეატრში ოსკაროსანი ფილმის „ცხოვრება მშვენიერია“-ს სცენარის 

მიხედვით - დაიდგა სპექტაკლი „ცხოვრება მშვენიერია“, სადაც დასაქმდა და 

მონაწილეობა მიიღო ცხრა სხვადასხვა შეზღუდვის მქონე მოყვარულმა და 

შვიდმა პროფესიონალმა მსახიობმა. პროექტის ფინანსური მხარდამჭერია 

საქართველოს სპორტის, კულტურისა და ახალგაზრდობის სამინისტროს, 

ისრაელის საელჩო საქართველოში, ასევე პროექტის მხარდამჭერია იტალიის 

საელჩო საქართველოში და საქართველოს თეატრალური საზოგადოება. 

პრემიერის წარმატების საფუძველზე ნოდარ დუმბაძის სახელობის მოზარდ 

მაყურებელთა თეატრთან შედგა ურთიერთთანამშრომლობა და დაიშვა 

პრეცენდენტი, სახელმწიფო თეატრის რეპერტუარში ჩამჯდარიყო 

ინკლუზიური სპექტაკლი.  

• 2024 წლის ივლისში ინკლუზიურმა დასმა კოტე მარჯანიშვილის სახელობის 

სახელმწიფო დრამატულ თეატრში წარადგინა ახალი სპექტაკლი-  „ორი 

ბატონის მსახური“ - კარლო გოლდონის პიესის მიხედვით. სპექტაკლის 

ნაწილობრივი დაფინანსება მოახდინა საქართველოს სპორტისა და კულტურის 

სამინისტრომ, ხოლო ნაწილობრივი დაფინანსება განხორციელდა დონაციის 

საშუალებით.   

აღსანიშნავია, რომ ფონდმა გააფორმა ურთიერთთანამშრომლობის მემორანდუმი 

პალერმოს ორ ორგანიზაციასთან: „LIBELULA” (საქველმოქმედო ორგანიზაცია 

პალერმოში) და “PICOLA DE ACCADEMIA”  (ინკლუზიური თეატრი პალერმოში). 

 

იტალიის საელჩოს საინფორმაციო მხარდაჭერით, ასევე სიცილიაზე საქართველოს 

საპატიო კონსულის - ლეონარდა ამელას ჩართულობით, ინკლუზიური დასი 

მიწვეულია ქ. პალერმოს სამ სახელმწიფო თეატრში სპეექტაკლების: „ცხოვრება 

მშვენიერია“ და „ორი ბატონის მსახური“ წარსადგენად, ამასთან გაიმართება სამუშაო 

შეხვედრები და მასტერკლასები გამოცდილების გაზიარების მიზნით ადგილობრივ 

ინკლუზიურ დასთან Piccola Accademia dei Talenti. 

▪ მიმდინარე პროექტი: 2025 წლის 5 ივნისს, 20:00 საათზე კოტე მარჯანიშვილის 

სახელობის სახელმწიფო დრამატული თეატრის დიდ სცენაზე, საქველმოქმედო 

ფონდის „ცხოვრება მშვენიერია“ ავტორობითა და ორგანიზებით, პროექტის 

„მოდი თეატრში“ ფარგლებში, გაიმართება ერიკ-ემანუელ შმიტის პიესის 

მიხედვით დადგმული სპექტაკლის „ოსკარი და ვარდისფერი ქალბატონი“ 

პრემიერა, რომელშიც პროფესიონალ მსახიობებთან ერთად, მონაწილეობას 

იღებენ შშმ ბავშვები. აღნიშნული სპექტაკლის მიზანია ონკოლოგიურად 

დაავადებული ბავშვების გამოწვევებისა და საჭიროებების შესახებ ფარტო 

საზოგადოების ინფორმირება.  

აღნიშნულ პრემიერას, ფონდის ორგანიზებითა და იტალიის ელჩის, მისი 

აღმატებულება მასიმილიანო დ’ანტუონის მხარდაჭერით, იტალიური კინოსა 

და თეატრის ვარსკვლავი, ქალბატონი სიმონა კავალარი დაესწრება და 

პრემიერის დასრულების შემდეგ თეატრის დიდ სცენაზე გამართავს შეხვედრას 

ქართველი მსახიობების, თეატრალური უნივერსიტეტის სტუდენტებისა და 

სხვა დაინტერესებული პირებისთვის.   

4. საერთაშორისო კონცერტები: 

• 2022 წლის 12 ნოემბერს თბილისის სპორტის სასახლეში ფონდის მოწვევითა და 

ორგანიზებით ბერი ანდრიას ფონდის ონკოლოგიურად დაავადებული 

ბავშვების დასახმარებლად რიკი ე პოვერის კონცერტი გაიმართა.   

• 2023 წლის 24 ნოემბერს, ფონდის 10 წლის იუბილესთან დაკავშირებით,  

ფონდის მოწვევითა და ორგანიზებით თბილისის საკონცერტო დარბაზში 

(ფილარმონია) იტალიელმა ლეგენდარულმა მომღერალმა „ალ ბანომ“ 

პირველად გამართა სოლო კონცერტი. კონცერტიდან შემოსული თანხით, 

ფონდი დაეხმარა აუტისტური სპექტრის მქონე ბავშვებს.  

• 2024 წლის 17 ნოემბერს, ფონდის მოწვევითა და ორგანიზებით,  თბილისის 

საკონცერტო დარბაზში (ფილარმონია) პირველად წარსდგა იტალიური 

ლეგენდარული მუსიკალური ჯგუფი რიკი ე პოვერი (Ricchi e Poveri).  

აღნიშნული ღონისძიება მიეძღვნა ქალთა მიმართ ძალადობის აღმოფხვრის 

საერთაშორისო დღეს (25 ნოემბერი) და ღონისძიებიდან შემოსული თანხა 

გადაერიცხათ სახელმწიფო ზრუნვის სააგენტოს - თბილისის ადამიანით 

ვაჭრობის (ტრეფიკინგის) და ძალადობის მსხვერპლთა მომსახურების 

დაწესებულების ბენეფიციარებს.  

5. “wearehere4u“ - 2018 წლის  ნოემბერში დაიწყო ყოველთვიური სოციალური პროექტი  

“wearehere4u“, რომლის ფარგლებში, პარტნიორი ორგანიზაციების დახმარებით, 400-

ზე მეტმა მრავალშვილიანმა და სოციალურად დაუცველმა ოჯახმა მიიღო სხვადასხვა 

სურსათ-სანოვაგე და პირველადი მოხმარების ჰიგიენური საშუალება. პროექტი 

დღესაც გრძელდება და ტელეკომპანია „იმედის“ მხარდაჭერით, იმ კომპანიებს, 

რომლებიც ჩართულნი იქნებიან ფონდის აღნიშნულ პროექტში, შესაძლებლობა 

ექნებათ „იმედის“ სარეკლამო მომსახურება 10%-იანი ფასდაკლებით მიიღონ (იხ. 

სარეკლამო მომსახურების დეტალები დანართის სახით).  

